
IL-MIRA TAL-ISKOLA KATTOLIKA

Nawguralkom 1i I-ferh li geghdin iggarrbu llum, festa tal-gradwazzjoni taghkom, jibga’
fikom. Importanti li taghzlu ferh minn ferh, ghax hemm ferh li jevapora malajr u hemm ferh
li jibqa’ f’qalbna. Zgur li 1-formazzjoni akkademika li r¢evejtu minn din l-iskola tal-Knisja
ser iservikom bhala ghodda biex ’il quddiem tkomplu tkattru t-taghlim. Dan il-pakkett ta’
taghlim ghandu jkun ghalikom c¢avetta biex tistabbilixxu ruhkom fis-so¢jeta u tkunu ferhanin.
Imma I-karriera u 1-flus ma humiex kollox. Fil-hajja hemm min ghamel success u jimpala I-
flus, imma mhux ferhan ghax dejjem jithasseb minhabba l-investimenti li ghandu, konxju li
jekk is-suq imur hazin, kulma geddes jista’ jsirlu suf.

Snin ilu, zaghzugh minn Ippona, Wistin, kien qal 1i 1-qalb tal-bniedem issib mistrieh biss
meta tiltaga’ ma’ Alla. Dan huwa minnu, ghax Alla wahdu jista’ jwiegeb ghal hafna
mistogsijiet li hemm fil-qalb tal-bniedem. Jiena ghandi fiducja li matul dawn is-snin fl-iskola
taghna, l-ghalliema mhux biss ghaddewlkom it-taghlim akkademiku, imma rnexxielhom
ukoll jghinukom taghmlu esperjenza ta’ Alla. Fil-fehma tieghi, jekk l-iskola tal-Knisja ma
jirnexxilhiex tlaqqa’ lill-istudenti taghha ma’ Gesl Kristu, tkun falliet fil-missjoni taghha.
Huwa importanti li l-iskejjel tal-Knisja jkollhom miri akkademici u kulturali gholja; imma 1-
aqwa mira li ghandu jkollha l-iskola Kattolika hija li tintroduc¢i lill-adolexxenti fir-relazzjoni
ta’ fiducja ma’ Alla li huwa s-sigriet tal-ferh veru.



